
TIL DRAUMALANDSINS

Nú sefur lauf og sumarrós
og sæludrauma lofa
og sofðu barn mitt, ljúfa ljós!
mig langar nú að sofa.
Og fylgdu mér um fjallaleið
í fjarlægð út í heiminn
um draumalöndin himinheið, 
sem hæst í bláa geiminn.

Ég á þar ból sem enginn veit,
þar aldrei kól í skugga
og alltaf sól ég sömu leit
er sorti' ei fól né mugga.
Þeim háa, bjarta, himni frá
ég heyri tóna blíða.
Ég hvergi betra yndi á
en á þann óm að hlýða.


